
1. HELBURUA 

Oinarri hauen helburua da baldintza batzuk jartzea, Zarauzko Udaleko Gazteria 

Departamentuak gazteei, norgehiagoka araubidez, bekak emateko Gradu Amaierako Lanak (GRAL) 

eta Master Amaierako Lanak (MAL) idazteko. 

Beka horien bidez, gazteen lanei balio eta hedapena eman nahi zaie, betiere, lanok 

Zarautzekin erlaziorik badute (ekimenak, zerbitzuak, industria, historia…). Bekak eman ondoren, 

Udalak antolatutako aurkezpen-saio publiko bat egingo da. 

2. BEKA ESKATZEKO BALDINTZAK 

Baldintza  hauek betetzen dituzten gazteek eskatu ahal izango dituzte oinarri hauetan 

araututako laguntzak: 

21 eta 30 urte bitarteko adina izatea. Bekaren onuradunak Zarautzen erroldatuta egon 

beharko du eskabideak aurkezteko epea amaitzen den egunean, eta, gainera, Zarautzen erroldatuta 

egon beharko du aurreko hiru urteetan (etenik gabe), edo gutxienez 10 urtez etenekin. 

Beka hau GRALeko eta MALeko ikasgaian matrikulatuta daudenek soilik eskuratu ahal 

izango dute; horri dagokion dokumentazioa aurkeztu beharko dute.  

Beka eskatzeko nahitaezkoa izango da Unibertsitatean GRALa edo MAL-a egiteko 

matrikulatuta egotea,  lanek 10etik gutxienez 6ko nota izan beharko dute eta GRALaren edo MAL-

aren behin betiko nota jasota egon beharko da. 

Lanak Zarautzi buruzkoak izango dira eta euskaraz idatzitakoak; Zarautzen bertan egingo 

den aurkezpena ere euskaraz egin beharko da, ondorioz, baldintza horiek betetzen ez dituen 

proiektuak ez dira onartuko. 

Udalak aztertuko ditu jasotako proiektuak eta baldintza hauek betetzen ez dituen 

proiektuak ez dira onartuko eta atzera botako ditu, gainera, Zarautzen bertan egingo den aurkezpen 

publikoa egiten ez duenak, ez du jasoko bekaren bigarren zatia eta, ondorioz, lehenengo zatia itzuli 

egin beharko du.  

3. ONURADUN IZATEKO DEBEKUA 

Oinarri hauetan araututako bekak ezingo ditu jaso honelako egoeraren batean dagoen 

pertsonak: 

- Azaroaren 17ko 38/2003 Legeak, Dirulaguntzei buruzkoak, 13. artikuluan aurreikusten 

duen egoeraren batean dagoenak. 

- Uztailaren 28ko 26/2015 Lege Organikoak jarritakoaren arabera, sexu-delituengatik 

zigor administratiboak, laboralak edo penalak jaso dituzten pertsona fisiko nahiz juridikoek. 

- Emakume eta Gizonen Benetako Berdintasunari buruzko martxoaren 22ko 3/2007 

Lege Organikoan eta Emakumeen eta gizonen berdintasunerako eta emakumeen aurkako 

indarkeria matxistarik gabe bizitzeko Legearen testu bategina onartzen duen martxoaren 16ko 

1/2023 Legegintzako Dekretuan jarritako betekizunak betetzen ez dituzten pertsona fisiko nahiz 

juridikoek. 

- Emakume eta gizonen arteko berdintasunaren printzipioaren aurkako helburuak, 

sarbide-sistemak, funtzionamendua, ibilbidea, jarduera, antolaketa edo estatutuak dituzten, eta 

sexuaren, ideologiaren, jaioterriaren, nazionalitatearen edo sexu-joeraren ziozko diskriminazioa 

egiten duten pertsona fisiko nahiz juridikoek (Emakumeen eta Gizonen Berdintasunerako Zarauzko 

Udal Ordenantzaren 40.artikulua). 

- Berdintasunerako eta sexuagatik diskriminatuta ez izateko eskubidea urratzeagatik 

zigor administratibo, laboral edo penalak jaso dituzten pertsona fisiko nahiz juridikoek (Emakumeen 

eta Gizonen Berdintasunerako Zarauzko Udal Ordenantzaren 40.artikulua). 

Eskatzaileak lekukotza judizialaren bidez edo ziurtagiri bidez egiazta dezake onuradun 

izaera lortzeko debekurik ez duela. Eta agiri horiek eskuratu ezin direnean, horien ordez, 

erantzukizunpeko adierazpenak aurkez daitezke. 

4. ESKAERAK 

GRALa eta MALa egin nahi duten pertsona fisikoek eskatu ahal izango dituzte bekak. 

Bekak emateko prozedura ofizioz hasiko da, GIPUZKOAKO ALDIZKARI OFIZIALEAN 

argitaratutako urteko deialdiaren bitartez. 

Eskaerek Gazteria Departamentuaren urteko deialdian zehaztutako baldintzak bete 

beharko dituzte. 

Eskaerarekin batera, indarrean dauden arauek eta urteroko deialdiak ezarritako 

dokumentazioa ere aurkeztuko da.  

Zarauzko Udalak zuzenean egiaztatuko ditu beharrezko datuak sektore publikoko edozein 

erakundetan. Zehazki, ondorengo kontsulta hauek egingo ditu: ea interesdunak betetzen dituen 

Udalarekin, Gizarte Segurantzarekin eta Foru Ogasunarekin dituen zerga-betebeharrak. 

Interesduna egiaztatze horren aurka badago, berak aurkeztu beharko ditu eskatutako 

ziurtagiriak.  

Eskaerak eta dagokion dokumentazioa Zarauzko Udaleko Herritarren Arreta Zerbitzuan 

(HAZ) aurkeztuko dira (Kale Nagusia 29 – 20800, Zarautz), ordutegi honetan: 

 Astelehenetik ostiralera: 07:30 -15:00 

 Ostegunetan: 07:30 – 19:00 

Horrez gain, eskaerak bide elektronikotik aurkez daitezke Udalaren web-orriko erregistro 

elektronikoan (www.zarautz.eus). 

Eskaera-orria edo harekin batera aurkeztu beharreko agiriak akatsez edo osatu gabe baldin 

badaude, interesdunari hamar eguneko epea emango zaio akatsak zuzentzeko; hala egiten ez badu, 

bere eskaera bertan behera utzi duela pentsatuko da, Administrazio Publikoen Administrazio 

Prozedura Erkidearen urriaren 1eko 39/2015 Legeak 21.1 artikuluan jasotakoaren arabera 

hartutako ebazpenaren bitartez. 

Eskariak aurkezteak esan nahi du oinarri hauetan jasotako baldintza guztiak onartzen direla. 

Dirulaguntza-eskaerak aurkezteko epea urteko deialdian zehaztuko da. 

http://www.zarautz.eus/

5. LAGUNTZA EMATEKO IRIZPIDEAK 

Beka hauek norgehiagoka araubidez emango dira. 

Hortaz, aurkeztutako lan guztiak jaso ondoren, Balorazio Batzordeak hurrenkera bat 

proposatuko du jarritako irizpidearen arabera. Hona hemen hurrenkera osatzeko irizpideak: 

Irizpideak:  

- Lanaren bukaerako nota: 70 puntu 

- Gaiaren interesa eta originaltasuna: 10 puntu 

- Gazteriari buruzko ikuspegia izatea: 10 puntu 

- Genero ikuspegia txertatuta izatea: 10 puntu 

Goian aipatutako irizpideen aplikazioak puntuazio zehatz bat emango dio eskaera 

bakoitzari, lehentasun-hurrenkera ezarriz.  50 puntu gainditzen dituzten eskaerak onartuko dira. 

Gainera, lanek 10etik gutxienez 6ko nota izan beharko dute. 

6. TRAMITAZIOA 

Instrukzioa eta proposamena indarrean dagoen araudian ezarritakoaren arabera egingo 

dira. 

Organo eskudunak: 

 Instrukzioa: Gazteriako teknikaria 

 Balorazio Batzordea: kide anitzeko organo bat eta gai akademikoetan aditua den 

kanpoko eragileren bat (edo gehiago). 

 Ebazpena: Alkatetzari edo Tokiko Gobernu Batzarrari egokituko zaio, Udalaren 

administrazio-antolamenduan unean-unean indarrean diren eskumenen eta aldi baterako 

eskuordetzen arabera. 

Gazteria Departamentuak tramitatuko du bekak emateko prozedura; beraz, berak zehaztu, 

eskuratu eta frogatuko ditu, ofizioz, ebazpen-proposamena egiteko behar diren datuak. 

Gazteria Departamentuak beka-eskaerei buruz egingo duen aurre-ebaluazioarekin hasiko 

da instrukzio-fasea. Aurre-ebaluazioak egiaztatuko du (i) eskatzaileak betetzen dituela bekaren 

onuradun izateko jarritako baldintzak guztiak eta (ii) aurkeztutako dokumentazioa osatua eta 

egokia dela. 

Instrukzio-organoak eskaerak ebaluatu ondoren, propio eratutako Balorazio Batzordeak 

txostena egingo du, ebaluazioaren emaitza zehazteko. 

Dirulaguntza ematen duen arloko Informazio Batzordeko kideek osatuko dute Balorazio 

Batzordea. 

Espedientea eta Balorazio Batzordearen txostena ikusi ondoren, Instrukzio-organoak behin-

behineko ebazpen-proposamena egingo du, behar bezala arrazoituta, eta hamar eguneko epea 

emango die interesdunei alegazioak aurkezteko. 

Interesdunek azaldutako egitate, alegazioak eta frogak bakarrik agertzen badira 

prozeduran, eta horiek bakarrik hartzen badira kontuan, ez dago erantzunaldiaren tramite hori egin 

beharrik. Kasu horretan, ebazpen-proposamena behin betikoa izango da. 

Aurkeztutako alegazioak aztertu ondoren, behin betiko ebazpen-proposamena egingo da. 

Proposamen horrek dirulaguntza emateko proposatzen dituen eskatzaileen zerrenda eta 

zenbatekoa adierazi beharko ditu, eta bere ebaluazioa eta ebaluazio hori egiteko erabilitako 

balorazio-irizpideak ere bai. Gainera, baztertzea proposatzen dituen eskaerak eta horretarako 

arrazoiak zein diren ere zehaztuko du. 

7. EBAZPENA 

Alkatetzari edo Tokiko Gobernu Batzarrari egokituko zaio, Udalaren administrazio- 

antolamenduan unean-unean indarrean diren eskumenen eta aldi baterako eskuordetzen arabera. 

Ebazpena arrazoitu egingo da; alegia, prozeduran egiaztatu egin beharko dira onartutako 

ebazpenaren arrazoiak, eta horretarako kontuan izango dira bekak emateko arauetako irizpide 

objektiboak. 

Beka emateko ebazpenak argi eta garbi adierazi beharko ditu honako hauek: xedea, 

eskatzailea edo eskatzaile-zerrenda, zenbatekoa, ordaintzeko modua eta epeak, eta bekaren oinarri 

arautzaileetan eskatzen diren gainerako baldintzak eta betekizunak. Era berean, ebazpenean 

adierazi egin beharko dira haren aurka egiteko zein errekurtso-bide dauden, zein organoren 

aurrean aurkeztu behar diren eta zein epe dagoen hori egiteko; eta hori guztia, interesdunek beste 

edozein errekurtso-bide erabiltzeko eskubideari utzi gabe. 

Prozeduraren ebazpena interesdunei jakinaraziko zaie, indarrean dagoen araudiak jasotzen 

duenaren arabera. 

8. ZUZKIDURA-PARTIDA ETA AURREKONTU-PARTIDA 

Beken eta aurrekontu-partiden zuzkidura Gazteria Departamentuaren urteko deialdian 

ezarriko da.  

9. ONURADUNEN BETEBEHARRAK 

Onuradunen betebeharrak: 

a) Bekak lortzeko egin beharreko GRALa eta MALa egin eta aurkeztu. Lan horiek 

Zarautzen aurkeztu, Gazteria Departamentuaren laguntzarekin. 

b) Aurkeztuko diren lanen gaia (ikasketa eremuko GRALa edo MALa) Zarauzko testu 

ingurura egokituko dira; lantegi batekin lotuta, espazio batekin… 

c) Beka emateko jarritako betekizun eta baldintzak bete direla justifikatuko da, 

aurkezpena egin eta beken xedea bete. 

d) Organo emaileak indarrean dagoen legediaren arabera egin beharreko egiaztapen-

jarduerak onartu eta haiek egiten lagunduko du; era berean, kontrol-organoek egindako egiaztapen 

eta kontrol finantzieroko beste edozein jarduera ere onartu eta egiten lagunduko du; eta aurreko 

jarduerak egiteko eskatzen zaion informazio guztia emango du. 

e) Zarauzko Udalarekiko, Gizarte Segurantzarekiko eta Fori Ogasunarekiko zerga 

betebeharrak beteta edukiko ditu. 

f) Lau urteko epean gordeko ditu hartutako fondoen aplikazioa justifikatzen duten 

dokumentuak (dokumentu elektronikoak barne), egiaztatu eta kontrolatu ahal izango direlako. 

g) Edozein zirkunstantzia objektibo zein subjektiboren aldaketa jakinaraziko du. 

h) Jasotako fondoak itzuli egingo ditu, indarrean dagoen araudian aurreikusitako 

kasuetan. 

i) Lanean jasota geratuko da Zarauzko Udalaren dirulaguntza jaso duela. 

j) Onuradunak indarrean dagoen araudi aplikagarri guztia errespetatu beharko du; eta 

bereziki 1/2003 Legegintzako Dekretua, martxoaren 16koa, emakumeen eta gizonen 

berdintasunerako eta emakumeen indarkeria matxistarik gabe bizitzeko Legearen testu bategina 

onartzen duena. 

k) Gizonen eta emakumeen arteko berdintasuna sustatzeko udal araudien arabera 

honako baldintza hauek bete beharko ditu: 

a. Kontuan izatea gizonen eta emakumeen egoerak, baldintzak eta beharrak 

desberdinak direla, eta horren arabera, genero-ikuspegia txertatu beharko du 

diruz lagundutako programan edo jardueran. 

b. Dokumentazio, publizitate, irudi edo material guztietan komunikazio ez-

sexista eta inklusiboa erabiliko du. Emakumeak diskriminatzen dituen edozein 

irudi edo estereotipo sexista saihestuko du; eta berdintasun balioak, 

emakume eta gizonen presentzia orekatua, dibertsitatea, erantzunkidetasuna 

eta genero-identitate anitzak erakusten dituzten irudiak sustatuko ditu. 

c. Dirulaguntza justifikatzeko memorian sexuaren araberako datuak eman 

beharko ditu (kopuru absolutuen edo portzentajeetan) lanak horretarako bide 

ematen badu. 

d. Bermatuko du bai lana bai honen aurkezpena eduki sexistarik gabekoak izango 

direla, eta ezingo dutela diskriminatu sexu, ideologia, jatorri etniko, 

nazionalitate edo sexu-orientazioko arrazoiengatik. 

10. BEKAK ORDAINTZEA 

Laguntzak ordaintzeko, aurrez Gazteria Departamentuaren aldeko txostena beharko da. 

Bertan egiaztatuko da bekak emateko oinarrietan jarritako baldintzak bete direla. 

Bekak bi zatitan ordainduko dira, banku-transferentzia bidez. Dirulaguntzaren lehen 

ordainketa beken behin betiko ebazpena emandakoan egingo da (kopuru osoaren %75). Gainerako 

%25a, lanak amaitu eta aurkezpena egiten denean.  

11. BEKAREN XEDEA JUSTIFIKATZEA 

Deialdian zehazten den azken eguna baino lehen justifikatu beharko da beka. Horretarako, 

GRALaren edo MALaren ale bat aurkeztu beharko da (PDF formatuan) eta epaimahaiak lanari 

emandako bukaerako balorazioaren ziurtagiri ofiziala. Baldintza hori betetzen ez bada, beka itzuli 

egin beharko da. 

12. PUBLIZITATEA 

Emandako beken zerrenda Udalaren webgunean eta iragarki-taula argitaratuko da. Horrez 

gain, dagokion publizitatea emango zaio Dirulaguntzen Datu-base Nazionalean. 

Bestalde, beken onuradunek diruz lagundutako lanaren izaera publikoari buruzko 

publizitatea egin beharko dute, euskaraz soilik. Publizitate horretan, lehentasunezko tokian 

(lanaren azalean edo hasieran), Zarauzko Udalaren logotipoa eta esaldi hau azalduko da: “Jarduera 

honek Zarauzko Udalaren laguntza jaso du”. 

Finantziazio publikoari buruzko aipamenak ere egingo dira lanaren aurkezpena egiten 

denean. 

13. BEKA ITZULTZEA 

Oinarri hauetan edo bekaren emakidan jarritako baldintzaren bat betetzen ez bada, beka 

berriro aztertuko da, eta, horren arabera, Zarauzko Udalak aukera izango du hura atzera botatzeko 

eta jasotakoa itzul dadila eskatzeko, indarreko legedian aurreikusten diren balditzetan. 

14. ARAUDIA 

Oinarri hauetan aurreikusi ez den orotan arau hauek aplikatuko dira: azaroaren 17ko 

Dirulaguntzen 38/2003 Lege Orokorra (azaroaren 18ko Estatuko Aldizkari Ofiziala); horren 

garapenerako Erregelamendua, uztailaren 21eko 887/2006 Errege Dekretuaren bidez onartua 

(uztailaren 25eko Estatuko Aldizkari Ofiziala); eta ZARAUZKO UDALEKO DIRULAGUNTZEN 

ORDENANTZA OROKOR ARAUTZAILEA. 

 

 

 

 

 

 

 


